
Муҳаммад ЮСУФ 1954 йил 26 апрелда 
Андижон вилоятининг Марҳамат тумани-
да туғилган. 

Шоирнинг дастлабки шеърлари 1976 
йили «Ўзбекистон адабиёти ва санъати» 
ҳафталигида босилган. Биринчи китоби 
«Таниш тераклар» номи билан 1985 йил-
да чоп этилади. Сўнг  унинг «Булбулда бир 
гапим бор», «Илтижо», «Уйқудаги қиз», 
«Кўнглимда бир ёр», «Эрка кийик» номли 
қатор шеърий тўпламлари нашр қилинади.

Мазкур тўпламларга кирган шеърларида 
шоир ўзи мансуб бўлган авлоднинг энг оли-
жаноб ва юксак инсоний фазилатлари би-
лан бирга улар қалбидаги ёшлик сурурини, 
ишқ ва муҳаббатнинг ажиб туғёнларини 
самимий оҳангларда ёниб куйлади.

Унинг юрагидан тўкилган  навобахш 
шеърлар дилбар қўшиқларга айланиб, 
Муҳаммад Юсуф номини тезда элга та-
нитди.

Шоир ишқ-муҳаббатни алқаган  наз-
ми  билангина эмас, она-Ватанга чексиз 
садоқатини изҳор этган, истиқлолни ва 
халқни улуғлаган шеърлари билан ҳам ёш-
ларнинг севимли шоирига айланди.   

Муғаммад Юсуф 2001 йил 31 июлда ва-
фот этган.

Шеърият бу қадим буюк 
Сўқмоқ экан,
Кийик сўқмоқ экан, кийик 
Сўқмоқ экан.

Ширин азоб экан, жонни
Ёқмоқ экан,
Бир қўлда гул, бир қўлингда 
Чақмоқ экан.

Юрагим-ей, бошлаб келдинг
Мени қайга?
Бағрим ўхшар пора-пора
Бўлган найга.

Кўнглим сезар: бу сўқмоқдан
Ўтолмайман,
Қайтиб кетай десам, қайтиб
Кетолмайман –

Чақиртошлар товонимдан
Тишлаб олган,
Қўлларимдан кийикчалар
Ушлаб олган.



Bu tanishuv parchasidir. Asarning to‘liq
versiyasi

https://kitobxon.com/oz/asar/3852
saytida.



Бу танишув парчасидир. Асарнинг
тўлиқ версияси

https://kitobxon.com/uz/asar/3852
сайтида.

Это был ознакомительный отрывок.
Полную версию можно найти на сайте

https://kitobxon.com/ru/asar/3852


